
Preface

Pioneering Educational Perspectives: Series 2025 is a collection of thought-provoking

insights and research contributions exploring contemporary educational trends and
practices. This eBook presents a diverse range of perspectives on innovative teaching

methodologies, digital learning strategies, and transformative approaches in

education. Designed to serve as a resource for educators, researchers, and

practitioners, it aims to inspire meaningful discussions and advancements in the field.

Through carefully curated chapters, this publication offers fresh ideas and practical

solutions to enhance learning experiences in an ever-evolving educational landscape.

iii

ABSTRAK 

Inovasi ini merupakan  elektronik lagu (e-lagu) yang dicipta untuk tujuan membantu murid 

menguasai kosa kata Bahasa Kadazandusun (BKD). Kosa kata difokuskan kepada  kata kerja, 

kata nama dan kata adjektif sahaja. Kajian berbentuk eksperimen ini melibatkan 15 orang 

murid tahun empat di salah sebuah sekolah rendah luar bandar dalam daerah Tenom, Sabah. 

Sebanyak empat modul e-lagu yang dicipta sendiri oleh pengkaji telah dijadikan sebagai 

instrumen kajian di samping rancangan pengajaran harian serta soalan-soalan ujian pra dan 

pasca. E-lagu mengandungi lirik lagu, audio dan gambar-gambar sokongan yang menarik dan 

jelas berdasarkan tema dalam Dokumen Standard Kurikulum dan Pentaksiran. Tempoh masa 

aktiviti pengajaran dan pembelajaran (pdp) ialah 10 minggu. Ujian pra dijalankan sebelum e-

lagu digunakan dalam pdp. Modul e-lagu digunakan dengan cara memperdengarkan lagu, 

membaca lirik, menyanyi secara kelas, kumpulan dan individu, membuat pergerakan mengikut 

lirik lagu, menjawab kuiz, menyebut perkataan, menulis dan membina ayat mudah. Ujian pasca 

dijalankan selepas modul e-lagu selesai dilaksanakan dalam pdp. Kajian mendapati kosa kata 

murid meningkat selepas menggunakan  e-lagu, dengan nilai min 80.07 berbanding ujian pra  

min 37.20. Implikasinya, penggunaan  e-lagu berpotensi untuk dikomersialkan kerana dapat 

meningkatkan pencapaian kosa kata BKD murid sekolah rendah di luar bandar serta dapat 

menambah bahan bantu mengajar dan belajar BKD. 

  

KATA KUNCI:  e-lagu, Bahasa Kadazandusun, Kosa kata, Kajian eksperimen, Murid sekolah 

rendah 

  

MASALAH DAN OBJEKTIF 

Pencapaian murid dalam kosa kata BKD masih berada pada tahap yang rendah dan 

membimbangkan (Norjietta & Tracy, 2020). Kelemahan murid  menguasai kosa kata BKD  

boleh menghalang pembelajaran BKD seperti yang dihasratkan oleh KPM (2018), iaitu ingin 

melahirkan murid yang mahir menggunakan BKD dengan baik dan teratur di dalam kehidupan 

sehari-hari. Justeru, kajian ini dilakukan untuk mengenal pasti pencapaian kosa kata BKD 

murid selepas menggunakan modul e-lagu. 

  

PENERANGAN REKA BENTUK 

Kajian eksperimen ini menggunakan reka bentuk kuantitatif untuk mendapatkan peratus, min 

dan sisihan piawai. Seramai 15 orang murid tahun empat yang mengambil mata pelajaran BKD 

terlibat dalam eksperimen ini. Sekolah kajian yang dipilih ialah sebuah sekolah luar bandar 

yang terletak dalam daerah Tenom di Sabah. Empat buah modul e-lagu yang dicipta oleh 

pengkaji telah digunakan sebagai sumber pengajaran dan pembelajaran untuk tujuan membantu 

murid meningkatkan kosa kata BKD. Modul tersebut terdiri daripada e-lagu, rancangan 

pengajaran harian, kuiz, ujian pra dan pasca. E-lagu yang dicipta mengandungi tema seperti 

cerita alam, alam pengetahuan dan alam sendiri. E-lagu tersebut mengandungi teks lirik, audio, 

gambar-gambar sokongan dan grafik yang menarik dan jelas. Setiap lagu mengetengahkan 

golongan kata seperti kata kerja, kata nama dan kata adjektif untuk tujuan pengayaan kosa kata 

murid.  

 

Set soalan ujian pra dan pasca yang terdiri daripada soalan berbentuk objektif dan subjektif ini 

mengandungi aras kesukaran yang sesuai dengan tahap kebolehan murid tahun empat untuk 

tujuan pengukuran tahap penguasaan kosa kata murid. Antara arahan soalan adalah  “Bulatkan 

kosa kata yang sesuai dalam ayat mudah”, “Bina ayat mudah berdasarkan kosa kata yang 

dipelajari” dan “Cari dan tuliskan kata kerja, kata nama, dan kata adjektif  dalam jadual yang 

disediakan”. Contoh lirik lagu adalah seperti dalam Rajah 1. 

Rajah 1 Lagu  Kalendar (Kosa Kata  Nama) 

  

VISUAL 

Rajah 2  masing-masing menggambarkan  markah ujian pra pasca setiap murid. Min markah 

ujian pra ialah 37.20 dengan sisihan piawai 9.601 sementara min markah pasca 80.07 dengan 

sisihan piawai 11.145. 

 

 

Tema: Winoun Susuyan  (Cerita Dunia) 
Tajuk: Kalendar 
 
Milatok, Mansak, Gomot,    Januari, Februari, Mac 
Ngiop, Mikat, Mahas,      April, Mei, Jun   
Madas, Magus, Manom,    Julai, Ogos, September 
Gumas, Milau, Momuhau                   Oktober, November, Disember 
 
Milatok      Januari 
Kitonsi no tua parai…    Padi berbuah 
Mansak      Februari 
Monsok no tua parai..                         Buah padi masak 
Gomot      Mac 
Mongomot do parai     Menuai padi 
 
Ngiop                     April 
Monilib do tapol parai…    Menganginkan padi 
Mikat       Mei 
Mamarangkat do parai    Mengangkat padi 
Mahas       Jun 
Mamalangga do ranahon    Membersihkan sawah 
 
Madas       Julai 
Mongimbadas binatang                  Membersihkan permatang 
Magus       Ogos 
Mamaragus ranahon    Membajak sawah 
Manom      September 
Mananom do totok parai    Menanam padi 
 
Gumas      Oktober 
Mamagamas do sakot     Membuang rumput 
Milau       November 
Monilau no parai     Padi menguning 
Momuhau      Disember 
Momuhau do parai     Menghalau burung 
 
Iti no kalendar     Inilah kalendar 
Kadazandusun!    Kadazandusun! 

Rajah 2 Markah Ujian Pra dan Pasca 

  

NOVELTI DAN KEUNIKAN 

Produk e-lagu yang diperkenalkan ini merupakan modul pertama menggunakan Bahasa 

Kadazandusun. E-lagu mengandungi audio, animasi teks, video dan grafik untuk menyokong 

kosa kata yang dinyanyikan. 

 

MANFAAT  

Produk  seperti ini mendorong inovasi dalam pembelajaran bahasa. Inovasi ini menyumbang 

terhadap kepelbagaian bahan bantu mengajar dan belajar khususnya untuk komuniti di sekolah, 

rumah dan masyarakat setempat. Bahan e-lagu mudah diakses menggunakan peranti komputer, 

tablet, telefon pintar. 

  

POTENSI KOMERSIAL 

Pengaplikasian e-lagu yang mempunyai audiovisual menarik dan mesra pengguna dapat 

membantu meningkatkan penguasaan kosa kata murid. Inovasi ini berpotensi untuk 

dikomersialkan sebagai kaedah pengajaran dan pembelajaran di dalam atau di luar bilik darjah.   

Antara sasaran pengguna ialah pihak sekolah, ibu bapa, pelajar dan orang awam yang ingin 

mempelajari Bahasa Kadazandusun. 

 

KESIMPULAN 

Ciri-ciri e-lagu yang menarik dan mesra pengguna berjaya membantu meningkatkan 

pencapaian kosa kata BKD murid. Implikasinya, penggunaan media e-Lagu dapat 

meningkatkan  pencapaian kosa kata BKD murid sekolah rendah di luar bandar serta dapat 

menambah bahan bantu mengajar dan belajar BKD. Kesimpulannya, inovasi ini mempunyai 

potensi untuk dikomersialkan melalui kerjasama Jabatan Pendidikan Negeri Sabah dan agensi-

agensi usahawan lain. 

